ޔައުމިއްޔާ

އިޖުތިމާޢީ ކޮމިޓީގެ 2 ވަނަ ބައްދަލުވުން. (23.03.2010)

ރިޔާސަތުން ވާހަކަދެއްކެވުން:

`. އިޖުތިމާޢީ ކަންކަމުގެ ކޮމިޓީގެ 2010 ވަނަ އަހަރުގެ 2 ވަނަ ބައްދަލުވުމަށް ވަޑައިގެން ދެއްވި ޢިއްޒަތްތެރި މެންބަރުންނަށް މަރުޙަބާ ދަންނަވަން. މިއަދު އަޅުގަނޑުމެންނަށް ކުރަންޖެހިފައި ވާ މަސައްކަތެއްގެ ގޮތުގައި ބެލެވިފައި މި އޮތީ މިހާރު އިޖުތިމާޢީ ކަންކަމުގެ ކޮމިޓީއަށް އައިއްސަ އޮތް ބިލުތަކާ މެދު ބަލާފައި އަޅުގަނޑުމެންގެ މަސައްކަތް ގެންދާނެ ގޮތަކާ ބެހޭ ގޮތުން އިދާރީ ކަންތައްތަކެއް ނިންމުން. އާ ގަވާއިދުގައި ވާ ގޮތުން ބިލެއް ކޮމިޓީ އަށް ލިބޭތާ 7 ދުވަހުގެ ތެރޭގައި ބިލު ގެ މަސައްކަތް ނިންމާނެ ގޮތަކާ ބެހޭ ވާހަކަ އެއް މަޖިލީހުގެ ރައީސް އަށް ވެސް ދަންނަވަން އެބަޖެހޭ. އެހެންވީމާ، އަޅުގަނޑުމެން އޭގެ މާނައަކީ އަޅުގަނޑުމެން މިހާރު މި ބިލްތައް ނިންމާނެ  ޓެންޓެޓިވް ޑޭޓެއް އަޅުގަނޑުމެން ދަންނަވާލާ ވާހަކަ. އެހެންވީމާ، މިހާރު އަޅުގަނޑުމެން ތި ބޭފުޅުން ކޮންމެ ޢިއްޒަތްތެރި މެންބަރެއްގެ ކުރިފުޅު މަތީގައި ވާނެ އިޖުތިމާޢީ ކަންކަމުގެ ކޮމިޓީގައި ހުރި ބިލުތައް 23 މާރޗް 2010 ގެ ނިޔަލަށް. އެ ގޮތުން ފާހަގަކޮށްލެވެނީ އޮކްޓޫބަރ 7 ގައި ފޮނުއްވާފައި ވާ އެއީ 2009 ވަނަ އަހަރުގެ ޢާއްމު އިޖުތިމާޢީ މިންގަނޑުތަކާ ޚިލާފު ޢަމަލު ހުއްޓުވުމުގެ ބިލު. އެއީ 48 މާއްދާގެ ބިލެއް. ދެން މި އޮތީ 19 އޮކްޓޫބަރ 2009ގައި ފޮނުއްވާފައި ވާ ދުންފަތް ކޮންޓްރޯލް ކުރުމާ ބެހޭ ބިލު. އެއީ 42 މާއްދާ ހިމެނޭ ބިލެއް. ދެން މި އޮތީ މިއަހަރު އާދެ، 8 މާރޗް 2010 ގައި ކޮމިޓީއަށް ފޮނުއްވާފައި ވާ ޚާއްސަ އެހީއަށް ބޭނުންވާ މީހުންގެ ޙައްޤުތައް ރައްކާތެރި ކުރުމާ ބެހޭ ބިލު. އެއީ އަލުން ވިސްނެވުމަށްޓަކައި ސަރުކާރުން އަލުން ފޮނުއްވާފައި، އެ ތަޞްދީޤު ކުރުމުގެ މަރުޙަލާ އިން ލިބިވަޑައިގަންނަވާ އިޚުތިޔާރުގެ ދަށުން. ދެން މި އޮތީ 22 މާރޗް 2010 ގައި ފޮނުއްވާފައިވާ މަސްތުވާތަކެއްޗާ ބެހޭ ބިލު. އެއީ 120 މާއްދާ އެކުލެވޭ ބިލެއް. އެހެންވީމާ، މި ކަންތައްތައް އަޅުގަނޑުމެން ކުރިއަށް ގެންދިއުމުގައި މެންބަރުންނަށް ފުރުޞަތު އެރުވުމުގެ ކުރިން 2 ވާހަކަ އެއް ދަންނަވާލާނަން. އަޅުގަނޑުމެންނަށް މިހާރު ގެންދެވުމުގައި ކަމާ ގުޅޭ ކޮންކޮން ދާއިރާތަކެއްތޯ ބަލާފައި މި ޢާއްމު ހިއަރިން އެއްގެ ގޮތުގައި އަޅުގަނޑަށް ފެނޭ. އެއްގޮތަކަށް މިހާރު ބައެއް ދިމަދިމާ އަށް ދަންނަވައިގެން އެ ބޭފުޅުންގެ ޚިޔާލު ތައް ވެސް ބަލައިލުން. އެއީ އިޖުތިމާޢީ ކަންތައްތަކާ ގުޅޭތީވެ. ދެން އެއާއެކު މިސާލަކަށް އެ ބޭފުޅުންނަށް ދަންނަވާއިރު ލިޔުމުންވެސް ނޯޓު ކުރައްވާފައި ދެން ވަޑައިގެން އޭގެ ތަފުސީލު ދެއްވުން. ދެން އެއާއެކު އިތުރަށް ގެންދާނެ ގޮތަކާ ބެހޭ ގޮތުން ހަމަ ތިބޭފުޅުން އަޅުގަނޑުމެން ކޮމިޓީން ނިންމަވާ ގޮތެއްގެ މަތިން ކުރިއަށް ގެންދެވިދާނެ. ދެން އަޅުގަނޑުމެން ތާރީޚުތަކާ ބެހޭ ގޮތުން ވެސް ވިސްނާލާއިރު އަޅުގަނޑުގެ މި ވަރަށް އެމްބިޝަސް ގޮތަކަށް އަޅުގަނޑުގެ ޚިޔާލު މިހިރީ. އަޅުގަނޑު ޤަބޫލުކުރާ ގޮތުގައި އަޅުގަނޑުމެންނަށް  މި 4 ބިލު އޭޕްރީލް 30ގެ ނިޔަލަށް ނިންމާލެވިދާނެ. އަޅުގަނޑުމެން މަސައްކަތްކޮށްފިއްޔާ. ދެން އެހެންވީމާ، އެކަހަލަ ޚިޔާލުތަކާ އެކު އަޅުގަނޑު މިހާރު އެހެންވީމާ، ރުޤީ ދެން އެއަށްފަހުގައި ޢަޒީ.

މަހިބަދޫ ދާއިރާގެ މެންބަރު ރުޤިއްޔާ މުޙައްމަދު ވާހަކަދެއްކެވުން: 

އާދެ، ޝުކުރިއްޔާ. އަޅުގަނޑު ސާފުކޮށްލަން ބޭނުންވަނީ މި ގަވާއިދުންތޯއޭ އަޅުގަނޑުމެން މަސައްކަތް ކުރިއަށް ގެންދަންޖެހޭނީ. އެއީ ފުރަތަމަ އަންނަ ބިލެއްތޯއޭ ފުރަތަމަ ނިންމަންޖެހޭނީ. ކިހިނެއްތޯއޭ. ނޫނީ ވަކި އިސްކަމެއް ދީގެން ވަކި ބިލެއް ކުރިއަށް ގެންދެވިދާނެތޯއޭ. އެ ހަމަ ސާފުކޮށްލަން ވެގެން. ވަކި ގަވާއިދެއް އަޅުގަނޑު ދެން އަދި ރަނގަޅަކަށް ގަވާއިދުތައް ނޭގޭތީވެ ކިހިނެއްތޯއޭ އޮންނަނީ ހަމަ ސާފުކޮށްލަން.

(ވަގުތުކޮޅަކަށްފަހު)

މާވަށު ދާއިރާގެ މެންބަރު ޢަބްދުލްޢަޒީޒު ޖަމާލު އަބޫބަކުރު ވާހަކަދެއްކެވުން:

އާދެ، އަޅުގަނޑު ވެސް ހަމަ މުޤައްރިރުގެ ތި ޚިޔާލުފުޅަށް ތާއީދުކުރަން. މި އަވަސްކުރުމުގެ ޚިޔާލު އަޅުގަނޑު ވެސް އޮތީ. އެހެންވީމާ، އަޅުގަނޑު ހުށަހަޅަން ސަބް ކޮމިޓީ އެއް 2 ސަބް ކޮމިޓީގެ އުފައްދަން. އެއީ 11 މެންބަރުންގެ މައްޗަށް އޮތް ކޮމިޓީ އެއް ކަމަށް ވާނަމަ އަޅުގަނޑު ހިތުން 2 ސަބް ކޮމިޓީ އެއް ހެދިދާނެ. ހަދައިގެން 4 ބިލު މި އޮތީ. ވަރަށް ދިގު ބިލެއް ވެސް އެބައޮތް. އެއީ ކޮންމެ ކޮމިޓީ އަކަށް 2 ބިލު ހަވާލުކޮށްގެން ވަކި މުއްދަތެއް ކަނޑައަޅައިގެން އަޅުގަނޑުމެން ނިންމަން. ދެން އޭރުން އަޅުގަނޑަށް ހީވަނީ 2 ކޮމިޓީގައި ވެސް ވާދަވެރިކަމާއެކު އަވަސްކުރުމުގެ ރޫޙެއްގައި ނިންމައިލެވިދާނެހެން. ނިންމައިގެން ކޮންމެ ގޮތެއް ވިޔަސް މި ތަޅުމަށް އަޅުގަނޑުމެން ފޮނުވާލަންޖެހޭނެ އަޅުގަނޑު ވެސް ގަބޫލުކުރާ ގޮތުގައި މި ދައުރު ނިމުމުގެ ކުރީގައި އިނގޭތޯ. އެހެންވީމާ، އެ ގޮތަށް 2 ސަބް ކޮމިޓީ އެއް ހައްދަވައިފިއްޔާ އަޅުގަނޑަށް ފެންނަ  ގޮތުގައި ނިމިދާނެ. މައްސަލަ އެއް ނެތް ސަބް ކޮމިޓީން ނިންމާލައްވައިގެން ޢާއްމު ކޮމިޓީ އަށް އެ ހުށަހަޅުއްވާ ލައްވާފައި ޕޮލިޝް ކޮށްލައިގެން ފޮނުއްވާ ގޮތަށް ހަމަޖައްސާލެއްވިޔަސް. އެއީ އަޅުގަނޑަށް ފެންނަ ޚިޔާލަކަށްވާތީވެ ދަންނަވާލީ. 
(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން.
އާދެ، ދެންމެ އަޅުގަނޑުމެން ވާހަކަ ދައްކާލާފައި ގެންދާނެ ގޮތަކާ ބެހޭ ގޮތުން، މީގެތެރެއިން ދެންމެ އަޅުގަނޑުމެން މި މައިކާ ނުލާ މި ވާހަކަ ދައްކާލީ. އޭގެތެރެއިން އެއް ބިލާ ބެހޭ ގޮތުން މަސައްކަތް ގެންދާނެ ގޮތެއްގެ މައްޗަށް. އާދެ، އެއީ ޚާއްސަ އެހީއަށް ބޭނުންވާ މީހުންގެ ހައްޤުތައް ރައްކާތެރި ކުރުމާއި ބެހޭ ބިލު.  ހާޒިރުވެވަޑައިގެން ތިއްބެވި ހުރިހާ މެންބަރުންވެސް އިއްތިފާގުވެ ވަޑައިގަންނަވަނީ އެ ބިލުގެ މަސައްކަތް ކުރިއަށް ގެންދިއުމުގައި  ހަމަ މިއަދު ވެސް ސިޓީއެއް ފޮނުއްވަންވީއޭ ހެލްތު މިނިސްޓްރީ އަށާއި އެޓާރނީ އަށާއި ދެ ދިމާއަށް. ކޮންމެ ދިމާއަކަށް ވެސް ފޮނުއްވާ ސިޓީ އަނެއް މިނިސްޓްރީއަކަށް ވެސް ކޮޕީ ކުރެވޭ ގޮތަށް. ޚިޔާލުފުޅު އެޓާރނީ އާއި ހެލްތު މިނިސްޓްރީ އާ މަޝްވަރާ ކުރައްވައިގެން ޚިޔާލުފުޅު އެއްގޮތް ކޮށްލެއްވުމަށްފަހު މި ބިލާ ބެހޭ ގޮތުން ބިލަށް ދެންނަވަން ފެނިވަޑައިގަންނަވާ ޚިޔާލުތަކެއް އަޅުގަނޑުމެންނަށް ލިޔުމަކުން ފޮނުއްވައި ދެއްވާށޭ. މި މަސައްކަތުގެ 5 ދުވަހުގެ ތެރޭގައި. އާދެ، ( ވަގުތުކޮޅަކަށްފަހު) އާދެ، އެހެންވީމާ، ކުރިން ދެންނެވިހެން  ހެލްތު މިނިސްޓްރީ އަށާއި އެޓާރނީ އަށް އެ ގޮތަށް ފޮނުއްވާފައި ވޯރކިންގ ޑޭސް 5 ދުވަސް ގެ  މުއްދަތެއް އަޅުގަނޑުމެން މި އަރުވަނީ އެ ބޭފުޅުންނަށް. ދެން އެއާއެކު ކުރިން އަޅުގަނޑުމެން ބިލުގެ މަސައްކަތް ޚާއްޞަ އެހީ އަށް ބޭނުންވާ މީހުންގެ ޙައްޤުތައް ރައްކާތެރިކުރުމާ ބެހޭ ބިލުގެ މަސައްކަތް ކުރިއިރު، ދަންނަވާލި އެންޖީއޯސްތަކަށް ވެސް ހަމަ މި ގޮތަށް ސިޓީއެއް ފޮނުއްވާލައްވަން. އެ ބޭފުޅުން ޚިޔާލުފުޅުތައް ލިޔުމަކުން ތައްޔާރުކުރައްވާފައި ދެން އެ ބޭފުޅުންނަށް ދަޢުވަތު އަރުވާނީ އަންނަ ހޯމަ ދުވަހުގެ 11:15 އަށް ކޮމިޓީގެ ބައްދަލުވުމަކަށް. ދެން ކުރީއްސުރެ އަޅުގަނޑުމެންނާ އެކު ވަޑައިގަންނަވާ ބޭފުޅުންގެ އަދަދާ މި ހުރިހާ އެއްޗިހިތައް އެނގިލީމަ މި ސެޓިންގ ރަނގަޅު ވާނީ. ދެން އެދުވަހު 1 ގަޑިއިރުގެ ތެރޭގައި އަޅުގަނޑުމެން އެ މަސައްކަތް އެ ގޮތަށް ކުރިއަށް ގެންދާ ގޮތަށް. އެހެންވީމާ، އެ ބިލާ ބެހޭ ގޮތުން އަޅުގަނޑުމެންނަށް މިހާރު އެއްބަސްވުމެއް އެއްބަސް ވެވުނީ. ދެން އޮތް ވާހަކަ އަކީ ޢަޒީ ވެސް ހުށަހަޅުއްވާފައި، އަޙުމަދު ރަޝީދު ވެސް އޭގައި އިތުރު ކޮމެންޓެއް ވެސް ދެއްވާފައި އޮތް. ދެ ކުޑަ ކޮމިޓީ އުފެއްދުމާ ބެހޭ ގޮތުން. ދެން އަދި ކުޑަ ކޮމިޓީގެ މައްސަލަ ބާއްވާފައި އަޅުގަނޑުމެންނަށް ގެންދެވިދާނެ ޢާއްމު އިޖުތިމާޢީ މިންގަނޑުތަކާ ޚިލާފު ޢަމަލުތައް ހުއްޓުވުމުގެ ބިލާ ބެހޭ ގޮތުން ވެސް އަޅުގަނޑުމެން ކިހިނެއްތޯ ޢަމަލު ކުރާނީ. ފުރުޞަތު ހުޅުވާލަން. ޢަޒީ. 

މާވަށު ދާއިރާގެ މެންބަރު ޢަބްދުލްޢަޒީޒު ޖަމާލު އަބޫބަކުރު ވާހަކަދެއްކެވުން:

އާދެ، އެހެންވީމާ، މި ބިލު ވެސް އަޅުގަނޑަށް ހީވަނީ އަޅުގަނޑުމެން ވަރަށް ބޮޑަށް މަޝްވަރާ ކުރަން ޖެހޭނެހެން ޕޮލިސް ސަރވިސް އާ ދެއްތޯ. އެއީ މަގުމަތީގެ ކަންތައްތައް ބެލެހެއްޓުމުގެ ކަންތަކުގައި. އެހެންވީމާ، ޕޮލިސް ސަރވިސް އާއި މުނިސިޕަލްޓީ އާ އެތަންތަނާއި ގުޅުން ހުންނާނެ ކަމަށް އަޅުގަނޑަށް ގަބޫލުކުރެވެނީ. އެއީ އެހެންވީމާ، އެ ފަރާތްތަކުގެ މަޝަވަރާ އަށް. ދެން އޭ.ޖީ އޮފީސް ދެން ހިމެނޭނެ ދެއްތޯ ފިލްޓަރ ކުރުމަށްޓަކައި. އެހެންވީމާ، އެ ފަރާތްތަކުގެ ލަފާފުޅަކަށް ފުރަތަމަ ވަކި މުއްދަތެއް އަރުވާފައި ހުށަހަޅާލަން އަޅުގަނޑަށް ފެންނަނީ. 

ހޯރަފުށީ ދާއިރާގެ މެންބަރު އަޙްމަދު ރަޝީދު ވާހަކަދެއްކެވުން:
އާދެ، އަޅުގަނޑު ވެސް ޢަބްދުލްޢަޒީޒުގެ ޚިޔާލުފުޅަށް ތާއީދުކުރާ ހާލު އަޅުގަނޑު ވެސް ދަންނަވާލަން ބޭނުން ޢާއްމު އިޖުތިމާޢީ މިންގަނޑުތަކާއި ޚިލާފު ބިލު ވަރަށް މުހިންމޭ ޕޮލިހުން އެ ބޭފުޅުންގެ ހެދިފައިވާ ޤާނޫނުތަކާއި ގަވާއިދުތަކާ މި ބިލާ ތަޢާރުޟު ވާ އެއްޗެސް މާއްދާ އެއް އޮތްތޯ އެ ބޭފުޅުން ބައްލަވާ އަދި އެ ބޭފުޅުން މި ކަންތައްތައް ހައްލުކުރުމުގައި ގެންގުޅުއްވާ އުސޫލުތަކާ މި ބިލާ ހުރި ގުޅުމަކީ ކޮބައިތޯ ބަލާ، އެ ބޭފުޅުން ބޭނުންވާ، އެ ބޭފުޅުންގެ ފިކުރުގައި ހުރި ވިސްނުމެއް އަޅުގަނޑުމެން ވެސް މި ބިލަށް ގެނައުމަށްޓަކައި އެ ބޭފުޅުންނަށް ފޮނުވުން. 

ހެންވޭރު ދެކުނު ދާއިރާގެ މެންބަރު ޙާމިދު ޢަބްދުލްޣަރޫފު ވާހަކަދެއްކެވުން:  
މާލޭގައި މި އޮތް ކަންތައްތަކަށް ހަމައެކަނި ފޯކަސް ކޮށްލެވޭ ކަހަލަ ވިސްނުން ބައެއް ފަހަރަށް ހުރޭ. އަޅުގަނޑަށް ހީވަނީ އަޅުގަނޑުމެންގެ ތެރޭގައި ހުންނާނެހެން މާލެ އިން ބޭރުގައި ރާއްޖޭގެ އަތޮޅުތަކުގައި ވެސް އެ ތަންތަނަށް ޚާއްޞަ ބައެއް ކަންކަން. އެހެންވީމާ، އެއަށް ވެސް ވިސްނާލެވޭނެ ކަހަލަ ގޮތަކަށް އަޅުގަނޑުމެން. 

މަހިބަދޫ ދާއިރާގެ މެންބަރު ރުޤިއްޔާ މުޙައްމަދު ވާހަކަދެއްކެވުން:
އާދެ، ޙާމިދުގެ އެ ވާހަކަކޮޅަށް އަޅުގަނޑު ހަމަ ވަރަށް ތާއީދުކުރަން. ދެން އަޅުގަނޑު ވެސް ހަމަ އަލިއަޅުވާލަން ބޭނުން ވަނީ، ރާއްޖެތެރޭގައި ޚާއްޞަކޮށް އަޅުގަނޑަށް ހަމަގައިމު ވެސް އަޅުގަނޑުގެ ދާއިރާގައި ދިމާވާ ކަންތައްތަކަކީ ހަމަ ވަރަށް ގިނައިން ގެއްލުން ދީގެންނާ ދެން އެކި ގޮތްގޮތުން. އެހެންވީމާ، އެ އެއްޗެއްސަށް އަޅުގަނޑުމެން އެބަ ޖެހޭ ކަންނޭނގެ ރާއްޖެތެރެ އަށް ޚާއްޞަކޮށް ވާހަކައަކީ ކޮންސަރން ކޮށްގެން މި ކަންތައްތައް މި ބިލު ކުރިއަށް ދާއިރު ޕޮލިސް ނޫނީ އެހެންވެސް އޮފީހަކާ ގުޅިގެން މި ވާހަކަތައް ގެންދަން. މުނިސްޕަލްޓީ އާ ވެސް އަޅުގަނޑު ހަމަ ތާއީދުކުރަން ޢަބްދުލްޢަޒިޒު ޖަމާލުގެ އެ ވާހަކަކޮޅަށް ވެސް. ޝުކުރިއްޔާ. 

(ވަގުތުކޮޅަކަށްފަހު)

ދުވާފަރު ދާއިރާގެ މެންބަރު މުޙައްމަދު ޒުބައިރު ވާހަކަދެއްކެވުން:
އަޅުގަނޑު ދެކޭގޮތުގައި ޙާމިދު އެެ އިޝާރާތް ކުރެއްވި ކަންތަކަކީ މި ބިލުގައި ވަރަށް، ވަރަށް ބޮޑަށް ފާހަގަ ކުރެވެން ޖެހޭ ކަމެކޭ އިނގޭތޯ. އެކަމުގެ ސަބަބުން އަޅުގަނޑުމެންގެ ޤައުމުގައި ފިތުނަފަސާދަ އުފެދެމުން ދަނީ އިންތިހާއަށޭ. ހަމަ ދީނީ ގޮތުން އެހާ ހޭލުންތެެރި ނޫނަސް މާ ހޭލުންތެރިވެގެން ބަޔަކު އުޅޭ ތަން އެބަ ފެނެއޭ. އެ މީހުން އަމިއްލަ ގޮތްތަކެއް އެބަ ތަޢާރުފު ކުރެއޭ. އެހެންވީމާ، މި އަސަރު މިހާރުއްސުރެ ފެށިގެން ފިލުވާލަން މަސައްކަތް ނުކުރާ ކަމަށް ވާނަމަ، މިކަމުގެ ހުޅު ވަރަށް ވަރުގަދަ އަށް ރޯވެގެން ހިނގައިދާނެ އިނގޭތޯ. އެ ބިރު އަޅުގަނޑުމެންގެ ހިތުގައި އެބަ އޮތޭ. 

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:
އާދެ، އަަޅުގަނޑުމެން ދެންމެ މައިކާއ އެއްކޮށާއި މައިކުގެ ބޭރުން އަޅުގަނޑު މި ވާހަކަ ދައްކާލީ ޢާއްމު އިޖުތިމާޢީ މިންގަނޑުތަކާ ޚިލާފު ޢަމަލުތައް ހުއްޓުވުމުގެ ބިލާ ބެހޭ ގޮތުން، އިދާރީ ގޮތުން އަޅުގަނޑުމެން ފުރަތަމަ ނިންމަންޖެހޭ ނިންމުމާ ބެހޭ ގޮތުން. އާދެ، އެގޮތުން ވާހަކަ ދައްކާފައި އަޅުގަނޑުމެންނަށް މި ޚިޔާލު އެއްގޮތްކޮށްލެވުނީ މީގެ ބައެއް ސަރުކާރުގެ އިދާރާތަކަށް ހަމަ ޚިޔާލުފުޅު ހޯއްދެވުމަށް ސިޓީ ފޮނުވަން. އޭގެތެރޭގައި މިނިސްޓްރީ އޮފް ހޯމްއެފެއަރޒް ދެން އަދި ވަކިން މޯލްޑިވްސް ޕޮލިސް ސަރވިސް އަށް. އަދި ވަކިން މާލޭ މުނިސިޕަލްޓީ އަށް. ދެން އެޓަރނީ ޖެނެރަލްގެ އޮފީހަށް. ދެން މިނިސްޓްރީ އޮފް ޓްރާންސްޕޯޓަށް. ދެން މިނިސްޓްރީ އޮފް އިސްލާމިކް އެފެއާރޒަށް. ދެން އޭގެ އިތުރުން ހިއުމަންރައިޓްސް ކޮމިޝަނަށް. އެ ތަންތަނަށް ވެސް އަޅުގަނޑުމެން ހަމަ ދަންނަވާނީ ފަސް ދުވަހުގެ، ވޯރކިންގ ފައިވް ޑޭސްގެ މުއްދަތެއް ދީފައި މި ޚިޔާލުފުޅުތައް ފޮނުއްވައި ދެއްވާށޭ. ދެން އަޅުގަނޑުމެން ފަހުން އެ ބޭފުޅުންނަށް ދަޢުވަތު އަރުވަންޖެހޭ ކަމުގައި ވަންޏާ އެ ތާރީޚެއް ފަހުން ދަންނަވާނަމޭ. އެ ގޮތަށް އަޅުގަނޑުމެން އެ ބިލާ ބެހޭ ގޮތުން. އެހެންވީމާ، އެ ބިލުގެ އިދާރީ މަސައްކަތް އަޅުގަނޑުމެންނަށް ނިންމާލެވުނީ ކަމަށް ބަލާފައި، ދެން ދުންފަތް ކޮންޓްރޯލް ކުރުމާ ބެހޭ ބިލު. މިއާ ބެހޭ ގޮތުން ވެސް އަޅުގަނޑު ފުރުޞަތު ހުޅުވާލަން. (ވަގުތުކޮޅަކަށްފަހު) އާދެ، އެހެންވީމާ، ދެންމެ އަޅުގަނޑު މައިކާ އެއްކޮށް އަދި މައިކާ ނުލާ ވެސް އަޅުގަނޑުމެން މި މަޝްވަރާކޮށްލީ ދުންފަތް ކޮންޓްރޯލް ކުރުމާ ބެހޭ ބިލުގެ މަސައްކަތް ކުރިއަށް ގެންދާނެ ގޮތަކާ ބެހޭ ގޮތުން. އެ ގޮތުން ވާހަކަ ދައްކާފައި އަޅުގަނޑުމެންނަށް މި ހުރިހާ މެންބަރުންނަށް ވެސް އެއްބަސްވެ ވަޑައިގެންނެވުނީ މި އަޅުގަނޑުމެން ހަމަ ކުރިން ދެންނެވި ކަހަލަ ސިޓީއ ެއް ފޮނުވާލުން. އެއީ އޭގެތެރޭގައި ހެލްތު މިނިސްޓްރީ، ދެން ހިއުމަން ރައިޓްސް ކޮމިޝަން، އެޓަރނީ ޖެނެރަލްގެ އޮފީސް. ސޮސައިޓީ ފޯ ހެލްތު އެންޑް އެޑިޔުކޭޝަން، ވިޔަފާރި ވެރިންގެ ޖަމުޢިއްޔާ، މަޓީ، މަސީ މި ތަންތަނަށް ވެސް އަޅުގަނޑުމެން މި ދޭ ސުންގަޑި އަކީ މި މަސައްކަތުގެ 5 ދުވަސް. ދެން މި ބޭފުޅުންނަށް އަޅުގަނޑުމެން ބައްދަލުކުރަން ޖެހިއްޖެ ކަމަށް ވަންޏާ، ފަހުން މި ދަންނަވާނެ ވާހަކަ. އެހެންވީމާ، އަޅުގަނޑުމެންނަށް އެބައި ނިމުނީ. ދެން މިއޮތީ މަސްތުވާ ތަކެއްޗާ ބެހޭ ބިލު. ޢަޒީ. 
މާވަށު ދާއިރާގެ މެންބަރު ޢަބްދުލްޢަޒީޒް ޖަމާލް އަބޫބަކުރު ވާހަކަދެއްކެވުން:

މަސްތުވާ ބިލު ވެސް ހަމަ އެ ގޮތަށް މަޝްވަރާ ކުރަން އަޅުގަނޑަށް ފެނޭ ހެލްތު މިނިސްޓްރީ އާ ދެން މިހާރު ހުރޭތޯ ނާކޮޓިކްސް ކޮންޓްރޯލް ބިޔުރޯ، ނާކޮޓިކްސް ކޮންޓްރޯލު ބިޔުރޯ ހިމަނަންޖެހޭ. ދެން ޕޮލިސް ސަރވިސް ވެސް އަސްލު މީގައި ހިމަނަންޖެހޭ އިނގޭތޯ. އެއީ އެކަން ހުއްޓުމަށްޓަކައި އެންމެ ބޮޑަށް މަސައްކަތް ކުރާ ބަޔަކީ އެއީ ކަމަށް ވާތީ. ޕޮލިސް ސާރވިސަސް އާއި ނާކޮޓިކްސް އާއި ހެލްތު މިނިސްޓްރީ އާއި ދެން އެޓަރނީ އާ. އެއީ ދެން އެން.ޖީ.އޯ އެއް ދެއްތޯ. ދެން މަސްތުވާ ތަކެއްޗާ ދެކޮޅަށް މަސައްކަތް ކުރާ އަންހެނުންގެ ޖަމުޢިއްޔާ. އެއި ސުވަޑް.

މަހިބަދޫ ދާއިރާގެ މެންބަރު ރުޤިއްޔާ މުޙައްމަދު ވާހަކަދެއްކެވުން:

އާދެ، ޢަޒީގެ އެ ހުށަހެޅުމަށް އަޅުގަނޑު ވެސް ހަމަ ތާއީދު ކުރަން. ދެން ސުވަޑަށް ހަމަ އަޅުގަނޑަށް ފެނޭ. ދެން ޖާރނީ އަށް ވެސް އަޅުގަނޑަށް ފެނޭ މީގައި އިންކުލޫޑް ކޮށްލަން. އެއީ އެމީހުން ވަރަށް ގިނަ ޕްރޮގްރާމްތަކެއް ހިންގާ ތަނެއް އެ ކަމާ ގުޅިގެން. ޝުކުރިއްޔާ. 

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން 

އާދެ، އަޅުގަނޑުމެން ކުރިން ނިންމާފައި އޮތް ޢާއްމު އިޖުތިމާޢީ މިންގަނޑުތަކާ ޚިލާފު ޢަމަލުތައް ހުއްޓުވުމުގެ ބިލުގެ މި ކަންތައް ކުރިއަށް ގެންދާނެ ގޮތެއްގެ މައްސަލައިގައި އަޅުގަނޑުމެން ސިޓީ ފޮނުވަން ޖެހޭ ފަރާތްތަކުގެ ލިސްޓަށް މިނިސްޓްރީ އޮފް އެޑިޔުކޭޝަން އިތުރު ކުރުމަށް އަޅުގަނޑުމެންނަށް ދެންމެ އެއްބަސް ވެވިއްޖެ. އެހެންވީމާ، އެ ވާހަކަ ދަންނަވާލަން. (ވަގުތުކޮޅަކަށްފަހު) އާދެ، އަޅުގަނޑުމެންނަށް މި މަސްތުވާ ތަކެއްޗާ ބެހޭ ބިލާ ބެހޭ ގޮތުން މަޝްވަރާ ކުރިއަށް ގެންދިޔުމުގައި އަޅުގަނޑުމެން މި މަޢުލޫމާތު ހޯދުމަށް ފޮނުވާ ސިޓީގައި މި ހެލްތު މިނިސްޓްރީ، ނާކޮޓިކްސް އިދާރާ ނުވަތަ ކޮންޓްރޯލް ބިޔުރޯ ދެން މި އޮންނަ ނަމަކަށް. ދެން މޯލްޑިވްސް ޕޮލިސް ސަރވިސް، އެޓަރނީ ޖެނެރަލްގެ އޮފީސް ދެން ބައެއް އަމިއްލަ ޖަމުޢިއްޔާތައް، އެއީ ސުވަޑު، ޖާރނީ ދެން އޭގެއިތުރަށް ޖުޑީޝަލް ސަރވިސް ކޮމިޝަން، ޕްރޮސެކިޔުޓަރ ޖެނެރަލް އޮފީސް، މިނިސްޓްރީ އޮފް އިސްލާމިކް އެފެއަރޒް، މޯލްޑިވްސް ކަސްޓަމްސް ސަރވިސް، ޑިޕާރޓްމަންޓު އޮފް އިމިގްރޭޝަން އެންޑް އެމިގްރޭޝަން އަދި ހިއުމަން ރައިޓްސް ކޮމިޝަން. އާދެ، މި ތަންތަނަށް ހަމަ ކުރިން ދެންނެވިހެން 5 ދުވަހުގެ. ދެން އެ ކަހަލަ ގޮތަކަށް އަޅުގަނޑުމެން ކުރިއަށް ގެންދާނީ. (ވަގުތުކޮޅަކަށްފަހު) އާދެ، ދެން އަޅުގަނޑުމެންނަށް އިތުރަށް ދެންމެ ވާހަކަ ދައްކާލާފައި އެއްބަސްވެވުނީ އަޅުގަނޑުމެން މަޖިލީހުގެ ރައީސަށް މި އާ ގަވާއިދުގެ ދަށުން ދަންނަވާ މަޢުލޫމާތު ތަކުގެ ތެރޭގައި މި ޢާއްމު އިޖުތިމާޢީ މިންގަނޑުތަކާ ޚިލާފު ޢަމަލުތައް ހުއްޓުވުމުގެ ބިލާއި، ދުންފަތް ކޮންޓްރޯލް ކުރުމާ ބެހޭ ބިލާއި، ޚާއްޞަ އެހީ އަށް ބޭނުންވާ މީހުންގެ ޙައްޤުތައް ރައްކާތެރި ކުރުމާ ބެހޭ ބިލު. މި 3 ބިލު މި ދައުރު ނިމުމުގެ ކުރިން މަޖިލީހުގެ ރައީސްގެ މޭޒުކޮޅަށް ފޮނުވައި ދިނުމަށް މަސައްކަތް ކުރާނެ ކަމަށް، އިޖުތިމާޢީ ކޮމެޓީން އިއްތިފާޤުވެ ވަޑައިގަންނަވާ ކަމަށް. އޭގެއިތުރަށް މަސްތުވާ ތަކެއްޗާ ބެހޭ ބިލު 30 ޖޫނުގެ ނިޔަލަށް މަޖިލީހުގެ ރައީސްގެ މޭޒުކޮޅު މައްޗަށް ލަސްވެގެން 30 ޖޫނުގެ ނިޔަލަށް މަޖިލީހުގެ ރައީސްގެ މޭޒުކޮޅު މައްޗަށް ފޮނުވޭތޯ މަސައްކަތް ކުރަމުން ގެންދާނެ ކަމަށް. ދެން އަޅުގަނޑުމެން ދެންމެ އެއްބަސްވީ ކުޑަ ކޮމެޓީ އުފެއްދުމުގައި އިދާރީ ގޮތުން ދަތިތަކެއް ހުރީމާ އަޅުގަނޑުމެން ބޭނުންވަނީ 2 ކުޑަ ކޮމެޓީ އުފައްދަން. އެހެންނަމަވެސް މި ތަނުގައި މި ވަގުތު އިދާރީ ކޮޓަރިތައް ހުރި ގޮތުންނާއި ޔައުމިއްޔާ، މައިކް ސިސްޓަމާ، މި ހުރިހާ އެއްޗެހި ހުރި ގޮތުން މަސައްކަތްތައް މި އެއްފަހަރާ ކުޑަ ކޮމެޓީގެ 2 ކޮމެޓީ ކުރިއަށް ގެންދިޔުމުގައި ދަތިތަކެއް ދިމާވާނެތީ. އެއީ 12 ކޮމެޓީ އެބަ އޮވޭ. އެހެންވީމާ، އެ ހުރިހާ ބޭފުޅުންނަށް ވެސް ކޭޓަރ ކުރަން ޖެހޭތީ މި އެއްބަސްވެވުނީ 1 ކުޑަ ކޮމެޓީ ކުރިން އަޅުގަނޑުމެން އިޖުތިމާޢީ ކަންކަމުގެ ކޮމެޓީން ކުރިއަށް ގެންދިޔަ ގޮތަށް، 1 ކުޑަ ކޮމެޓީ އެކުލަވާލުމަށް. ދެން އަޅުގަނޑުމެން މާދަމާ އޮންނަ 11:15 ގެ ބައްދަލުވުމުގައި ކުޑަ ކޮމެޓީ އެކުލަވާލާ ގޮތަށް. ދެން މިއަދުގެ ހިނގާ ގަޑި ތަކުގައި އަޅުގަނޑުމެން އިތުރަށް އިންފޯމަލްކޮށް ކޮންސަލްޓު ކޮށްފައި މާދަމާ އަޅުގަނޑުމެން އެ ކަމަށް ބައްދަލުވެ އެއާއި މެދު ގޮތެއް ނިންމާނީ. އާދެ، އިތުރު ކަމެއް ނެތީމަ މި ހިސާބުން އަޅުގަނޑުމެންގެ ބައްދަލުވުން ނިމުނީ. އާދެ، ވަރަށް ބޮޑަށް ހުރިހާ ޢިއްޒަތްތެރި މެންބަރުންނަށް ޝުކުރު ދަންނަވަން. 

_____________


































































PAGE  
1

